
Pii sɛmɛɛ pii tuuyɔ ya y’a wá yiyɛ na,  
na yi pinnɛ yeege shiizhan na pye 
sɛmɛ kuugo nigin. 
 

Pee pu wa mɛ: 
 Kilɛ w’a Koŋɔ yàa 
 Adama ni Awa 
 Nuxhun ni kɔɔgbɔhɔ ki keree 
 Ibirayima wo keree 
 Yakuba wo keree 
 Yusufu wo keree 
 Musa wo keree 
 Wuruti wo keree 
 Saannaa Dawuda wo keree 
 Kilɛ tudunmɔɔ Eli wo keree 
 Kilɛ tudunmɔɔ Zhonasi wo keree 
 Kilɛ tudunmɔɔ Daɲɛli wo keree 

Ibirayima 
wo keree 

Ná wemu w’a Kilɛ pye wu tadaŋa ge 

L’histoire d’Abraham en langue mamara du Mali 

n’a da gaa na mɛgɛ ki na, jo nɛ na ba duba ma mu,  
ma kadugo shi nibama wu na ba ɲɛhɛ ba fugba wɔrɔɔ kee 
ni gba ɲɔ gbazhɛnhɛpya wu ɲɛ wɛ. Ma kadugo shi wu na 
ba se ta wu pɛɛn na, fo na pu kulogoo ki kafɛɛrɛ pye. Koŋɔ 
ke shi we bɛɛri na ba duba ta na foro mu shi wu ni, bani 
mu ya nɛ ɲɔmɛɛ co.» 
A Ibirayima di guri pa wu buloo pu yíri. A pu bɛɛri di 
binnɛ kuri pa Bɛɛrisheba ni, bani Bɛɛrisheba ni Ibirayima 
bi tiin. 

Ga, a Tɛhɛnɛ Baa Kilɛ wo mɛlɛkɛ wu diin fugba we ni,  
na Ibirayima yiri na: «Ibirayima, Ibirayima». A Ibirayima 
di wu ɲɔ shɔ na: «Ooyi.» A mɛlɛkɛ wu jo: «Pya wu yaha! 
Ma ganha da yafiin bɛ pye wu na wɛ. Nɛ li cɛ nimɛ jo m’a 
fyagi Kilɛ na. Ma ja we, ma ja nigin pe we, ma ya ta she 
wu gan ni nɛ mu wɛ.» A Ibirayima di wu ɲuŋɔ yirige,  
na dubyapoo wa ɲa wu yeŋɛɛ na suri tahara la ni.  
A Ibirayima di shɛ wee dubyapoo wu co na pa bye saraga 
nizogoŋɔ wu ja wu tɛgɛ. 

A Ibirayima di wee xuu wu mɛgɛ le na: «Tɛhɛnɛ Baa Kilɛ 
na ba yi ɲaha shɔɔnri.» Lee na, fo na pa nɔ niɲaa na sipyii 
ya yu: «Wù bu nɔ Tɛhɛnɛ Baa Kilɛ wo faaboboŋɔ ki ɲuŋɔ 
ni, Kilɛ na yi ɲaha shɔɔnri.» 
A Tɛhɛnɛ Baa Kilɛ wo mɛlɛkɛ wu diin fugba wu ni wà,  
na Ibirayima yiri sanha, na wu pye: «Ma ja we, ma ja nigin 
pe we, mu ya ta she wu gan ni nɛ mu saraga wɛ. Lee na 

A Ishaaga di wu to Ibirayima pye: «Baba.» A Ibirayima di 
wu ɲɔ shɔ na: «Ooyi, na ja.» A Ishaaga di jo: «Na ni kajiiye 
yi wa wèe mu, ga mii saraga dubyapige k’i wa wɛ?»  
A Ibirayima di wu ɲɔ shɔ: «Na ja, Kilɛ yɛ pyaa na ba yi 
ɲaha shɔɔnri.» A pu shuun wu ganha na gaaŋi. 
 
Xuu wemu kaa Kilɛ bi jo ge, ba p’a nɔ wà wɛ, a Ibirayima 
di saraga tawologo ka yàa, na kajiiye yi taha ki ɲuŋɔ ni, 
na Ishaaga pɔ, na wu taha yee kajiiye yi ɲuŋɔ ni.  
A Ibirayima di ŋmuu lɔ di wu ja wu kuun.  

5 

 

Ɲaha tatiige jomɔ 
 
Ayiwa, pe jomɔ pe ya ɲaha tii ná wa na wemu mɛgɛ ki ɲɛ 
na Abirama ge, taashiinɛ li wo sipya wa wu ɲɛ wii Kilɛ ya 
wemu yiri ge.  
 
Kilɛ ɲìi fyaara sipya wu bye wii. W’a bi wu zɔ wu bɛɛri 
kan Kilɛ mu. Mɛgɛ ke ki bye wu na ge, a Kilɛ di ba kee 
ɲɛri kadugo tàan.  
 
Mɛgɛ nivoŋɔ kemu Kilɛ ya pa le wu na ge, kee ɲɛ na  
Ibirayima. Kee mɛgɛ ke kɔri wu ɲɛ na “shi niɲɛhɛmɛ to”. 
 
Yawutuu pu wo keree k’a ka Kilɛ Kafila wu ni ge,  
Ibirayima w’a pye pu tirige. 
 
Kilɛ Kafila wu wo sɛmɛ wemu wu ɲɛ na Zhenɛzi p’i wu pyi  
na Ɲɔkɔɔnrɔ Sɛmɛ ge, wee ni pe jomɔ pe ya foro. Zhenɛzi 
wu ɲɛ Kariɲɛɛgɛ Ɲɔmɛɛ Nilɛɛ li wo sɛmɛ nizhiimɛ we. 
 
Kariɲɛɛgɛ Ɲɔmɛɛ Nilɛɛ li ɲɛ Kilɛ Kafila wu wo sɛmɛ pɔɔ li 
wo taaga nizhiige ke. Ma bu wee kalaa ma na kii keree kii 
ɲaha cɛ xuuni. 

kemu n’a da ba zhɛ ma na ge, m’a ma ja wu pye wà saraga 
nizogoŋɔ na mu.» 
 Kee caŋa ki ɲimuguro ti na, a Ibirayima di sɔɔ yìri, na wu 
kafaŋa ki kemɛ pɔ, na saraga kajiiye ja, na yi taha kafaŋa 
ki na, na koo co. A wu buloo shuun wa lɔ na fara Ishaaga 
na. Kilɛ ya xuu wemu kaa jo wu mu ge, a wu koo li lɔ na 
gaaŋi wà. Caŋa taanri wogo ki na, a Ibirayima di wu ɲuŋɔ 
yirige na boboŋɔ ki ɲa taliige ni. A Ibirayima di wu 
kapyebyii shuun wu pye: «Yi tiin naha ni kafaŋa ki ni. W’à 
da zhɛ Kilɛ pɛlɛ mɛ nɛ ni pya we ni, wù na kuri pa.» 
 A Ibirayima di saraga kajiiye yi taha wu ja Ishaaga ɲuŋɔ 
ni, na na ni ŋmuu lɔ. A pu shuun wu binnɛ na gaaŋi.  

Tɛhɛnɛ Baa Kilɛ bi yi 
jo wu mu jogana 
lemu na wɛ. Ishaaga 
ya se yee lemu ge, 
wu to Ibirayima wu 
shi wu bye yee xhuu 
nigin (100) lee yee 
le. A Sara di jo: «Kilɛ 
ya nɛ pye nɛ shɛhɛ 
fundanga keŋɛ ni. 
Piimu bɛɛri p’a 
Ishaaga kaa logo ge, 
pee na binnɛ ni nɛ 
ni te kataanra te 
na.» A wu jo sanha na: «Jɔgɔ wu bi da já Ibirayima pye na 
Sara na ba jire kan pya mu wɛ? Ga nɛ kunni ya ja se 
Ibirayima nilɛxhɔgɔ ki mu.» 
 
A pya wu lɛ, a p’i wu ɲɔ wolo jire ni. Caŋa kemu p’a wu 
ɲɔ wolo jire ni ge, a Ibirayima di fundanga kalenɛ pye kee 
caŋa. 
Kilɛ ya jo na Ibirayima wu Ishaaga  

wolo saraga wee mu 
(Zhenɛzi 22:1-19) 

Kee keree kii kadugo na a Kilɛ di ba Ibirayima yiri, kɔnhɔ 
wu wu taanna wii. A wu jo: «Ibirayima yoo!» A Ibirayima 
di wu ɲɔ shɔ na: «Ooyi!» A Kilɛ di wu pye: «Ma ja we,  
ma ja nigin pe we, wee wemu kaa l’a dan ma ni ge, 
Ishaaga kunni, shɛ ni wu ni Morizha mara wu ni. Boboŋɔ 

Kilɛ ya Abirama pye na wu yìri  
shɛ Kana fiige ki ni  

(Zhɛnɛzi 12:1-7) 
Ayiwa, caŋa ka Tɛhɛnɛ Baa Kilɛ ya pa Abirama pye: «Foro 
ma fiige ke, ni ma to puga ki ni, ma cebooloo pu niŋɛ ni. 
Fiige ke n’a da ba zhɛ ma na ge, m’a shɛ kee ni. 
 Nɛ na ba shi niɲɛhɛmɛ yeege ma ni. 

 Nɛ na ba duba ma mu, 
 di ma pye mɛgbɔhɔ fɔɔ. 
Duba na ba daa ma gbɔɔrɔ ni. 
 Piimu ba duba pye ma mu, 
 nɛ na duba pee mu. 
Piimu ba ma laŋi, 
 nɛ na ba pee laŋi. 
Kpɔnhɔɔ kiimu ki wa ɲiŋɛ ki na ge, 
 kee bɛɛri na ba duba ta ma gbɔɔrɔ ni.» 

 A Abirama di gari ba Tɛhɛnɛ Baa Kilɛ ya yi jo wu mu 
jogana lemu na wɛ. A Lɔti bɛ di gari ni wu ni. Tuun wemu 
ni Abirama bi fòro Karan fiige ki ni ge, wu yee bi bye kɛlɛɛ 
gbarashuun ni kaguro (75). A Abirama di wu shɔ Sarayi ni 
wu ceborona ja Lɔti lɔ, ni wu naafuu wu bɛɛri, ni wu 
buloo pu bɛɛri. W’a bi pee ta na wu yaha Karan ni. A p’i 
yìri wà na gaaŋi Kana fiige ki ni. A p'i shɛ nɔ Kana ni. 
 A Abirama di kee fiige ki ja toro, na gari fo na shɛ nɔ More 
wo Sesun tiye yi na, Sisɛmu kulo li ni. Kana shɛɛn pu bye 
kee fiige ke ni wee tuun wu ni. A Tɛhɛnɛ Baa Kilɛ di wuyɛ 
shɛ Abirama na na wu pye: «Nɛ na ba ke fiige ke kan  

ma shi wu mu.» Tɛhɛnɛ Baa Kilɛ ya wuyɛ shɛ wu na  
xuu wemu ni ge, a wu saraya tawologo yàa wee xuu wu ni 
Kilɛ mu.         Zhɛnɛzi 12:1-7 

 

Abirama ni Lɔti ya waagi 
(Zhenɛzi 13:2, 5-18) 

Naafuugbɔ fɔɔ wu bye Abirama, yapɔrɔyɔ niɲɛhɛyɛ yi bye 
wu mu, ni wari, ni sanni.  
 Lɔti wemu wu bi ɲaari ni Abirama ni ge, yatɔɔpyaa ni 
niiyɛ, ni fàya piyɛyɛ yi bye wee bɛ mu. Lee funŋɔ ni a �ige 
k'i jɛr̀ɛ pu ni, bani pu keŋɛ yaŋmuyɔ y’a ɲɛhɛ ɲɛhɛgana 
lemu na ge, pu shuun wu bɛɛri da tatɛɛngɛ ta puyɛ tàan 
wɛ. A yogo di ba jé caŋa ka Abirama wo yapɔrɔnahamaa 
pee ni Lɔti wo yapɔrɔnahamaa pu tɛ ni. Kana shɛɛn ni 
Ferezi shɛɛn bɛ pu bye wee tuun we ni kee fiige ki ni. 

yíri. A wu kee kulogoo kee ni ki kpɛɛngɛ ki bɛɛri ni ki 
sipyii ni ki tiire ti bɛɛri sòrogo. Pu nigariwuu a Lɔti shɔ wu 
gara wii wu kadugo yíri, na ɲɛri suumɔ kunnɔgɔ. 
 
Kee caŋa ki ɲimuguro nisɔɔgbɔhɔ ki na, Ibirayima bi jo ni 
Tɛhɛnɛ Baa Kilɛ ni xuu wemu ni ge, a wu yìri kari wee xuu 
wu ni. Ba w’a shɛ nɔ wà wɛ, na wu ɲuŋɔ yirige na Sodɔmu 
ni Gɔmɔɔri shizhaa wu wii na fara kee fadaaŋa ki kulogoo 
ki bɛɛri na, a wu wureluu la ɲa li na fòro wà ɲiŋɛ ki ni na 
duri fugba wu ni ba kanra wurege ɲɛ wɛ.  
 
Tuun wemu ni Kilɛ bi da kii fadaaŋa kulogoo kii kyɛɛgi ge, 
a wu wu funŋɔ yaha nidogo Ibirayima na. Lee wuu na, 
Lɔti bi tiin kulogoo kiimu ni ge, a Kilɛ di wu ɲuŋɔ wolo na 
foro kee wo gyɛɛgi wu ni.  

Ishaaga segana 
(Zhenɛzi 21:1-8) 

A Tɛhɛnɛ Baa Kilɛ di ba foro 
Sara na ba w’a bi yi jo wɛ. W’a 
bi ɲɔmɛɛ lemu lɔ wu mu ge, na 
lee ɲɔ fa. A Sara di yere yacɛrɛ 
na, na ja se Ibirayima nilɛxhɔgɔ 
ki mu, Kilɛ bi tuun wemu shɛ 
ge, na bɛ ni wee tuun wu ni. 
Sara ya pya wemu se Ibirayima 
mu ge, a Ibirayima di wee 
mɛgɛ le Ishaaga. Pya wu cazege 
caŋa gbarataanri wogo ki na,  
a Ibirayima di wu kɔn, ba 

kulo le ɲuŋɔ ni ge, kɔnhɔ pee ganha bu nɔ yi bɛ na wɛ. 
Lɔti ya ta yìri tɔvuyo na wɛ. A pee namaa shuun wu pu co 
keye ye na, wu ni wu shɔ, ni wu pushaa shuun wu ni, bani 
Tɛhɛnɛ Baa Kilɛ bi ɲuŋɔ ɲaari pu na. A p’i foro ni wu ni, 
na wu yaha kanha ki kadugo. 
 
Ba p’a pu yeege kanha ki ni wɛ, a wa di jo pu ni na: «Ta fe 
m’a ma munaa li ɲuŋɔ wolo. Ma ganha bu gara wii ma 
kadugo yíri wɛ, ma di ganha bu yere kpɛɛngɛ ka shishiin 
na wɛ. Ta fe m’a se yaŋaboyo yi ni, kɔnhɔ ma ganha bu 
sòrogo wɛ.» A Lɔti di pu pye: «Ahayi Kafɔɔ, n’a ma ɲɛɛri! 
Nɛ kaa ya tàan mu mu, a m’i ma ɲiɲaara ti shɛ nɛ na, na 
nɛ ɲuŋɔ wolo. Ga n’a da já baa di yaŋa ki ta wɛ. Nɛ da wà 
ta kakara t’i na pye wɛ, nɛ bɛ na xhuu. Le kufɛnhɛfɛnhɛnɛ 
le wii, lee wa tɛɛŋɛ nɛ na xuuni, nɛ na já baa nɔ wà.  
Na yaha di baa zhɛ wà, kɔnhɔ di shɔ bani lee wa ye wɛ.» 
 
A wu Lɔti pye: «N’a sɔɔ lee bɛ na, kulo lemu kaa m’a byi 
ge, n’a da ba lee ja wɛ. Fyaala shɛ jé wà, bani n’a da  
já yaaga pye wɛ fo mu bu shɛ jé lee kulo li ni. Lee wuu  
na lee kulo li mɛgɛ ya le na Sowaari. [Lee kɔŕi ɲɛ 
kufɛnhɛfɛnhɛnɛ.] 

Kilɛ ya Sodɔmu ni Gɔmɔɔri  
kukogoo ki ja 
(Zhenɛzi 19:23-29) 

Caŋa k’a ɲɔ kɔn na fòro tuun wemu ni ge, wee tuun wu ni 
Lɔti bi jin Sowaari kulo li ni. Wee tuun wu ni a Tɛhɛnɛ Baa 
Kilɛ di kirimu ni na tirige Sodɔmu ni Gɔmɔɔri kulogoo ki 
na ba zanha ɲɛ wɛ. Yee bi yìri fugba we ni Tɛhɛnɛ Baa Kilɛ 

A Abirama di Lɔti pye: «Yogo ya yaa nɛ ni mu tɛ ni wɛ, 
yogo di ya yaa nɛ wo yapɔrɔnahamaa ni mu wuu pu tɛ ni 
wɛ. N’a ma ɲɛɛri lee na, bani cebooloo wèe ɲɛ. Go fiige ki 
bɛɛri ki ɲɛ mu kacɛ na. Wù laha wùyɛ na: ma bu shɛ 
kamɛnɛ cɛ, nɛ na zhɛ kanige cɛ; ma bu shɛ kanige cɛ, nɛ na 
zhɛ kamɛnɛ cɛ.»  
 A Lɔti di wu ɲuŋɔ ki yìrige, na wii na Zhurudɛn fadaaŋa ki 
bɛɛri ta mura, lɔhɔ niɲɛhɛŋɛ ɲɛ wemu ni ge. Ki bye ba 
Tɛhɛnɛ Baa Kilɛ wo tiire tɛgɛ ki ɲɛ wɛ, ba Misira fiige ki ɲɛ 
wɛ, fo na shɛ nɔ Sowaari kulo li shizhaa wu na. Lee bi 
Tɛhɛnɛ Baa Kilɛ ta wu sanha Sodomu ni Gɔmɔɔri kyɛɛgi 
wɛ. Wee tuun wu ni a Lɔti di Zhurudɛn gba wu fadaaŋa ki 
bɛɛri lɔ, na yìri kari Kilɛ-nɔhɔ ki na. A p’i laha puyɛ na lee 
lahagana li na. A Abirama di diin Kana fiige ki ni. A Lɔti 
di shɛ diin Zhurudɛn gba wu fadaaŋa ki kulogoo ki ni,  
na wu fàya piyɛyɛ yi pɔ Sodɔmu kulo li ni. Wee tuun wu  
bi Sodɔmu shɛɛn pu ta p’a sii kolo, jurumupyii pu bye pii 
Kilɛ ɲaha tàan. 

Ba Lɔti ya laha Abirama tàan na kari wɛ, a Kilɛ di Abirama 
pye: «Xuu wemu ni ma wa ge, yere wà m’a ma ɲuŋɔ ki 
yirige m’a Kilɛ-nɔhɔ kacɛ ke ni caŋatomɔ kacɛ ki wii,  
m’a Kilɛ-parama kabanuyo shuun wu bɛɛri wii. Fiige kemu 
bɛɛri m’a ɲaa mɛ ge, nɛ na ba kee kan ma ni ma shi wu 
mu. Kee na ba bye yi wogo fo gbee. Nɛ na ba ma shi wu 
ɲɛhɛ na pye ba gbazhɛnhɛpya ɲɛ wɛ. Ni sipya ya já ɲiŋɛ  
ke gbazhɛnhɛpya wu bɛɛri tɔrɔ wɛ, sipya da ba já ma shi 
wu tɔrɔ wɛ. Yìri m'a fiige ki ɲaari, m'a ki tɔɔngɔ ni ki pɛɛrɛ 
ti wii, bani ke fiige ke n’a da ba gan ma mu.» A Abirama 
di wu fàya piyɛyɛ yi kɔɔngi, na shɛ diin Mamure wo Sesun 
tiye yi tàan. Wee xuu wu wa Xheburɔn kulo li kabanugo. 
A wu saraya nizogoyo tawologo ka yàa wee xuu wu bɛ ni 
Tɛhɛnɛ Baa Kilɛ mu, na wu pɛlɛ. 

Abirama ya Lɔti ɲuŋɔ wolo 
(Zhenɛzi 14:1-17) 

[Kashɛn ka ya pa yìri fiige ki ni. Saannaa pii ya 
pa kashɛn kɔn Sodɔmu kulo li shɛɛn na. A pee 
di kulo li yaŋmuyɔ yi bɛɛri kuu, na Lɔti ni wu 
kpuun li bɛɛri co. 
 Ga a Abiramu di shɛ wu ceborona ja Lɔti ɲuŋɔ 
wolo. Saannaa p’a yaŋmuyɔ yemu bɛ kuu 
Sodomu ni Gɔmɔɔri ni ge, a Abiramu di yi bɛɛri 
shɔ pu na ma kuri pa. 
 Ba w’a kuri na ma wɛ, na ba jiri saannaa shuun 
na, pee ɲɛ Salɛmu wo saan we ni Sodomu wo 
saan we.] 

Lɔti ya yìri foro Sodɔmu ni 
(Zhenɛzi 19:12-22) 

A namaa shuun wu Lɔti pye: «Mu sipyii pii wa naha sanha 
le kulo le ni na fara pii na ya? Ma yafɛɛ, ma jalaa, ni ma 
pushaa, sipya bɛɛri wu ɲɛ ma mu le kulo le ni ge, pu bɛɛri 
lɔ yeege naha. Wèe wa da le kulo le ja. Li mɛyɔgɔŋɔ ke k’a 
nɔni Tɛhɛnɛ Baa Kilɛ na ge, k’a pɛlɛ toro Tɛhɛnɛ Baa Kilɛ 
ɲaha tàan, a wu wèe yaha pa na wèe pu pa li ja. Namaa 
piimu p’a bi Lɔti pushaa pu co curɔɔrɔ na ge, a wu shɛ jo 
ni pee ni na: «Yi yìri foro le kulo le ni bani Tɛhɛnɛ Baa Kilɛ 
wa da ba li ja.» Ga a wu yafɛɛ p’i ganha na giin na jaha 
w’a byi. 
 Ɲimuguɲɔ wu na, a mɛlɛkɛɛ p’i yi jo waha Lɔti mu na: 
«Yìri m’a ma shɔ wu lɔ, ni ma pushaa shuun wemu wu wa 
naha ge, yi da gaaŋi. Jaagi kanhama pemu na ba do le 



16 

Wee tuun wu ni a Ibirayima di jo sanha na: «N’a ma ɲɛɛri 
Kafɔɔ Kilɛ, ma ganha bu luu yirige na tàan wɛ, n’a da jo 
sanha: La wa la ni sipyitiimɛɛ kɛlɛɛ taanri (30) yɛ nigin  
wu wa kulo li ni.» A Kilɛ di wu ɲɔ shɔ na: «Nɛ bu shɛ 
sipyitiimɛɛ kɛlɛɛ taanri (30) ta kulo li ni, n’a da yaaga bɛ 
pye kulo li na wɛ.» 
 A Ibirayima di jo: «Kafɔɔ, n’a da luu waha di jo ni ma ni 
sanha: la wa la ni sipyitiimɛɛ kɛlɛɛ shuun (20) yɛ wu wa 
kulo li ni.» A Kafɔɔ di jo: «Pee sipyii kɛlɛɛ shuun (20) wu 
wuu na, n’a da kulo li kyɛɛgi wɛ.» 
 A Ibirayima di jo: «Kafɔɔ, na sii na ma ɲɛɛri, ma luu ganha 
bu yìri na tàan wɛ. Di bu ye jo, n’a da ya jo nige wɛ. Wee 
tuun wu ni sipyitiimɛɛ kɛ yɛ nigin bu shɛ da kulo li ni do?» 
A Kilɛ di jo: «Pee kɛ wu wuu na, n’a da kulo li kyɛɛgi wɛ.» 
Ba Tɛhɛnɛ Baa Kilɛ ya jo xɔ ni Ibirayima ni wɛ, na gari.  
A Ibirayima bɛ di guri pa wu kaban. 

Kilɛ ya jo na wu da Sodɔmu ni 
Gɔmɔɔri kulogoo ki ja fɛɛfɛɛ 

(Zhenɛzi 19:1-11) 
[A tudunmɔɔ shuun wu laha Ibrayima tàan, na gari 
Sodɔmu kulo li ni. A p’i shɛ li ta na wa shishin ya 
go wu kasaana pye wɛ. Pu bɛɛri p’a kakuuŋɔɔ pyi. 
 
Wee tuun wu ni a Tɛhɛnɛ Baa Kilɛ di jo na wee da 
kulogoo ki kyɛɛgi. Ga a wu jo na wu da Lɔti ni wu 
puga shɛɛn ɲuŋɔ wolo.] 

Mɛlikisedɛki ya duba pye  
Abirama mu 

(Zhenɛzi 14:18-24) 
Mɛlikisedɛki we wu ɲɛ Salɛmu saan ni Kilɛ-gbɔtabaaga wo 
saraya ɲaha shɔɔnrivɔɔ ge, a wee di shɛ buuri ni duvɛn 
kan Abirama yɛ mu. 
 A Mɛlikisedɛki di duba pye Abirama mu na: 

 «Kilɛ-gbɔtabaaga ki duba Abirama mu, 
  fugba ni ɲiŋɛ ki Yaavɔɔ we. 

 Masɔŋɔ ki ɲɛ mu wogo Kilɛ-gbɔtabaaga, 
 mu wemu w’a Abirama wo pɛɛn pu le  
  wu keŋɛ ni ge.» 
 A Abirama di yaŋmuyɔ yi bɛɛri jagi wolo kan Mɛlikisedɛki mu. 

 A Sodɔmu saan wu Abirama pye: «Sipyii pu yɛ kan na mu, 
m’a naafuu wu ta.» A Abirama di wu ɲɔ shɔ na: «Nɛ kàa 
Tɛhɛnɛ Baa Kilɛ na, Kilɛ-gbɔtabaaga, fugba ni ɲiŋɛ Yaavɔɔ 
wu na, jo nɛ da ga mu yaŋmunɔ la shishiin bɛ lɔ wɛ, ali 
ma lize mɛɛrɛ kelee ma tanhaŋa mɛɛrɛ le la bɛ wɛ. Kɔnhɔ 
ma ganha ba jo na mu w’a Abirama pye naafuu fɔɔ wɛ.  
N’a da yafiin bɛ shɔ ma mu wɛ, fo lemu yɛ nɛ wo lɛvɛɛ p’a 
li ge. Na fara lee na, na kariɲii piimu p’a shɛ na tɛgɛ ge, 
Anɛri ni Ɛkɔli ni Mamure, pee bɛ na pu wo tahaa lɔ. 

Kilɛ ya Kariɲɛɛgɛ Ɲɔmɛɛ lɔ  
Abirama mu 

(Zhenɛzi 15:1-6) 
Ayiwa, ba kii keree kii ya toro wɛ, a Tɛhɛnɛ Baa Kilɛ di ba 
wuyɛ shɛ Abirama na na jo: 

 «Ma ganha da vya wɛ Abirama! 
 Nɛ wu ɲɛ mu kasɛɛgɛ pyevɔɔ, 
  ma na ba kuduun nigbɔ ta.» 

 A Abirama di jo: «Kafɔɔ, Tɛhɛnɛ Baa Kilɛ, ɲaha mu 
yakanga di da ɲɔ nɛ na, ma nɛ yaha pya baa wɛ? Nɛ puga 
ki cɛn lɔvɔɔ wu ɲɛ Damasi shɛɛn Eliyezɛri.» A Abirama  
di jo sanha na: «Li wii, mu ya ta pya kan nɛ mu wɛ.  
Ná wemu w’a se nɛ puga ki ni ge, wee wu da ba bye nɛ 
cɛn wu lɔvɔɔ.» Wee tuun wu ni a Tɛhɛnɛ Baa Kilɛ di wu 
pye: «Ahayi dɛ, we wa ma cɛn wu lɔvɔɔ wɛ. Ga muyɛ pyaa 
yasege ki da ba bye ma cɛn wu lɔvɔɔ.» 
 
Lee kadugo na a Tɛhɛnɛ Baa Kilɛ di foro ni Abirama  
ni fàŋa puga ki ni, na wu pye: «Fugba wu wii m’a wɔrɔɔ  
ki tɔrɔ, ma bi da já lee na.» A wu guri wu pye na:  
«Le ɲɛhɛgana le na mu nagoo p’a da ba ɲɛhɛ. A Abirama 
di dà Tɛhɛnɛ Baa Kilɛ na, a Tɛhɛnɛ Baa Kilɛ di wu jate 
sipyitiimɛ wu n’a daa wu wuu na. 

Isimayɛli segana 
(Zhenɛzi 16:1-16) 

Ayiwa Abirama shɔ Sarayi bi sanha pya ta wu mu wɛ. Lee 
bi bulozhɔ wa ta Sarayi mu, Misira shɛn wu bye wii, wu 
mɛgɛ di ɲɛ Agari. A Sarayi di Abirama pye: «Li wii, Tɛhɛnɛ 
Baa Kilɛ ya nɛ pye seganha. Ɲɔ mayɛ na m’a jé na bulozhɔ 
wu mu, la wa la ni nɛ na já nagoo ta wee gbɔɔrɔ ni.  
A Abirama di sɔɔ Sarayi wo nijoyo yi na. Lee na a Abirama 
shɔ Sarayi di wu bulozhɔ Misira shɛn Agari kan wu poo 
Abirama mu wu pye wu shɔ. Lee bi Abirama ta w’a yee kɛ 
ta xɔ Kana fiige ki ni. 

A Tɛhɛnɛ Baa Kilɛ di jo: «Sodɔmu ni Gɔmɔɔri mɛyɔgɔŋɔ k’a 
pɛlɛ toro. Pu kapyegee k’a kolo toro. Lee wuu na, n’a da 
digi di shɛ pu pɛrɛgi pu bi ta pu na keree ki pyi na bɛ ni 
pu mɛgɛ ki yɔgɔgana li ni, pu shiin bu da pu ya ki pyi  
mu wɛ, di lee cɛ.» A pee namaa p’i ɲaha tagi na gaaŋi 
Sodɔmu yíri. Ga a Ibirayima di yere yaha Tɛhɛnɛ Baa Kilɛ 
ɲaha tàan. A Ibirayima di fulo wu na, na jo: «Ma da 
sipyitiibaaya ye ni sipyitiimɛɛ pu bɛɛri pinnɛ gyɛɛgi gɛ?  
La wa la ni sipyitiimɛɛ kɛlɛɛ kaguro (50) na da le kulo le 
ni. Ta ma da zhɛ li kyɛɛgi? Ta mu da ɲuŋɔ ɲaari lee kulo li 
na sipyitiimɛɛ kɛlɛɛ kaguro (50) wu wuu na wɛ? Mu w’a 
da ga gbara ma sipyitiimɛ pinnɛ gbo ni sipyitiibaaga ni 
wɛ. Ma da ga gbara ma kasaaŋaa pyevɔɔ ni kakuuŋɔɔ 
pyevɔɔ saraa pye nigin wɛ. Mu we w’a ɲiŋɛ ki bɛɛri kiiri 
wu kɔɔn ge, go tifire keree mu ya byi. A Tɛhɛnɛ Baa Kilɛ di 
Ibirayima ɲɔ shɔ na: «Nɛ bu shɛ sipyitiimɛɛ kɛlɛɛ kaguro 
(50) ta Sodɔmu ni, nɛ na yafa kulo li shɛɛn pusamaa bɛɛri 
mu pee wuu na. 
 
A Ibirayima di jo sanha na: «Nɛ kunni ya li cɛ jo nɛ ɲɛ 
yaaga bɛ mu ɲaha tàan ni gbazhɛnhɛ ni shɔɔnrɔ yɛ bɛ wɛ, 
ga n’a da luu waha di jo ni ma ni sanha. La wa la ni 
kaguro na zhɛ da w'a fɔ pu ni. Ta mu na zɔɔ mu wu kulo li 
bɛɛri kyɛɛgi pee sipyii kaguro wu baara na ya? A Kafɔɔ 
Kilɛ di jo: «Nɛ bu shɛ sipyitiimɛɛ kɛlɛɛ shishɛɛrɛ ni kaguro 
(45) ta le kulo le ni, nɛ da li kyɛɛgi wɛ. 
 
A Ibirayima di Kilɛ pye sanha na: «La wa la ni sipyitiimɛɛ 
pu ya laha kɛlɛɛ shishɛɛrɛ (40) na wɛ.» A Kafɔɔ Kilɛ di jo: 
«Pee sipyii kɛlɛɛ shishɛɛrɛ wu wuu na, nɛ da kulo li  
kyɛɛgi wɛ.» 

Ibirahima ya Kilɛ ɲɛɛri  
Sodɔmu ni Gɔmɔɔri wuu na 

(Zhenɛzi 18:16-33) 
Ayiwa, a namaa p’i yìri na gaaŋi. A p’i ɲaha tii Sodɔmu 
yíri. A Ibirayima di shɛ pu torogo. Lee bi Tɛhɛnɛ Baa Kilɛ 
ta w’a jo wuyɛ funŋɔ ni na: «Lemu n’a da bye ge, ta n’a  
da li ŋmɔhɔ Ibirayima na? Bani Ibirayima na ba bye shi, 
baraga ɲɛ wemu ni ge. Ɲiŋɛ ke shi we sama bɛɛri na ba 
duba ta na foro wee ni. Nɛ wu ɲaha bulo kɔnhɔ wu kii 
ɲɔmɛhɛɛ kii jo wu nagoo ni wu puga shɛɛn pu bɛɛri mu 
wu kadugo yíri, na p’a Tɛhɛnɛ Baa Kilɛ wo koo li ɲaari, pu 
da katiigee ni can keree pyi. Tɛhɛnɛ Baa Kilɛ ya ɲɔmɛhɛɛ 
kiimu lɔ Ibirayima mu ge, kɔnhɔ wu ba kee ɲɔ fa.» 

A Abirama di jé Agari mu, a wu yere yacɛrɛ na. Ba Agari 
ya wuyɛ ɲa w’a yere yacɛrɛ na wɛ, na ganha na shɔɔgɔ 
shaan wu kafɔɔ Sarayi na. Wee tuun wu ni a Sarayi di 
Abirama pye: «Nɛ wa kanhama pemu ni mɛ ge, mu fɛ pi. 
Nɛ wu wa na bulozhɔ kan mu mu, ga ba wee ya yere 
yacɛrɛ na wɛ, a wu ganha na nɛ fanri. Tɛhɛnɛ Baa Kilɛ wu 
pye li kiiri kɔnvɔɔ nɛ ni mu tɛ ni!» A Abirama di sarayi 
pye: «Wii, ma bulozhɔ wu we ma keŋɛ ni. Lemu l’a ma 
taan ge, lee pye wu na.» Ayiwa, a Sarayi di Agari cogana 
kolo fo w’a paa gbee wu ɲaha na. 
 
A Tɛhɛnɛ Baa Kilɛ wo mɛlɛkɛ wu shɛ Agari ta lobulowii la 
tàan siwaga ki ni. Lee lobulowii li bye Shuri koo li ɲɔ na. 
A mɛlɛkɛ wu jo: «Sarayi bulozhɔ Agari, mii m’a yìri wɛ? 
Na se mii wɛ?» A Agari di jo: «Na kafɔɔ Sarayi ɲaha na n’a 
paa gbee.» A Tɛhɛnɛ Baa Kilɛ wo mɛlɛkɛ wu wu pye: «Kuri 
m’a se ma kafɔɔ wu kaban, m’a shɛ guu wu mu.» A wu jo 
sanha: «Nɛ na ba ma tirige shɛɛn ɲɛhɛ xuuni fo pu da já 
dɔrɔ wɛ.» A Tɛhɛnɛ Baa Kilɛ wo mɛlɛkɛ wu jo sanha:    «Li wii, ma niyerege ki wa,  
  ma na ba ja se,  
  na wu mɛgɛ le Isimayɛli.  
 Bani Tɛhɛnɛ Baa Kilɛ ya  
  ma kanhama mɛɛ li logo. 
  Ma ja wu na ba bye ba sige kafaŋa ɲɛ wɛ. 
  Wu na ba wu keŋɛ yirige sipyii pu bɛɛri fɛni, 
   sipyii pu bɛɛri bɛ na ba pu keye yirige wu fɛni.  
 Wu na ba shɛ diin wu yɛ nigin xuu ni,  
  na laraga kɔn wu cebooloo pu na.» 

Tɛhɛnɛ Baa Kilɛ wu w’a jo ni Agari ni ge, a wu mɛgɛ le 
wee na na: «Mu ɲɛ Kilɛ wemu w’a nɛ ɲaa ge.» Bani wu bi 
jo: «Wemu w’a nɛ ɲaa ge, ta wee nɛ ɲa mɛ can can na?» 
Lee na p’a kee keeŋɛ ki mɛgɛ le na Bɛri-Lahayi-Royi. Kee 
keeŋɛ ki wa Kadɛɛsi kulo le ni Bɛrɛdi kulo li tɛ wu ni.   
 A Agari di funana se Abirama mu, a Abirama di wu mɛgɛ 
le na Isimayɛli. Abirama ya Isimayɛli se Agari na tuun 
wemu ni ge, wu bi yee kɛlɛɛ gbarataanri ni gbaara (86) xɔ. 
Abirama mɛgɛ k’a ɲɛri Ibirayima 

(Zhenɛzi 17:1-8) 
Ayiwa, tuun wemu ni 
Abirama ya yee kɛlɛɛ 
gbarashɛɛrɛ ni gbarashɛɛrɛ 
(99) ta ge, a Tɛhɛnɛ Baa 
Kilɛ di wuyɛ shɛ wu na na 
jo: «Nɛ ɲɛ Se Bɛɛri Fɔɔ 
Kilɛ. Ta tiimɛ koo ɲaari  
na ɲaha tàan. N’a da 
Kariɲɛɛgɛ Ɲɔmɛɛ lɔ ma 
mu, lee na ba bye na ni ma 
tɛ ni. Nɛ na ba nagoo 
niɲɛhɛmɛɛ kan ma mu.» 
 A Abirama di nuguro sin 
na wu ɲaha buri ɲiŋɛ na.  
A Kilɛ di wu pye: 
«Kariɲɛɛgɛ Ɲɔmɛɛ le n’a da 
lɔ ma mu ge, lee li wa le: 
ma na ba bye shi niɲɛhɛmɛ 

na ba ja ta. A Sara di pee jomɔ pu logo na wu yaha fàya 
puga ki ɲɔ na Ibirayima kadugo yíri. 
 Lee bi Ibirayima ni Sara ta p’a lɛ fo xuuni. Sara bi wu sege 
ɲuŋɔ ye xɔ. A Sara di zhɛhɛ wuyɛ funŋɔ ni, na jo: «Nɛ w’a 
ɲɛri nimɛ celɛ goo, nɛ ma kee fundanga ki ta mii na yere 
yacɛrɛ na, na ta nɛ kafɔɔ wu bɛ d’a lɛ wɛ?» A Tɛhɛnɛ Baa 
Kilɛ di Ibirayima pye: «Ɲaha na Sara d’a shɛhɛ na jo na 
wee ya ɲɛri celɛ, na wee da laa ta nige-e wɛ? Kaa lekɛ li 
wa Tɛhɛnɛ Baa Kilɛ jani wɛ? Yee la nimɛ tashiin nɛ na ba 
guri ba ma mu, Sara na ba ja ta.» A Sara di fya na yi kaala, 
na jo: «Nɛ ta shɛhɛ wɛ dɛ!» A Kafɔɔ di jo: «M’a shɛhɛ 
kunni.» 

Kilɛ ya jo na Sara na ba funana se 
(Zhenɛzi 18:1-15) 

Kee keree kii kadugo na a Tɛhɛnɛ Baa Kilɛ di ba wuyɛ  
shɛ sanha Ibirayima na Mamure Sesun tiye yi nɔhɔ ni.  
Lee bi wu nidɛɛngɛ ta wu fàya puga ki kuɲɔɔ li ɲɔ na 
cafuŋmaŋmaga ka na. A wu ba wu ɲuŋɔ yirige, na namaa 
taanri wa niyerege ɲa wu ɲahatiimɛ pu ni. Ba w’a pu  
ɲa wɛ, na foro fàya puga ki ni, na tɔgaaya lɔ na shɛ pu 
ɲuŋɔ círi.  
 
A wu nuguro sin pu fɛɛ ni, na ɲaha ke buri, na jo: «Kafɔɔ, 
nɛ keree bu da k’a taan ma mu, na ma ɲɛɛri, ma ganha bu 
doro ni ma ya jé ma bulona wu mu wɛ. Yi yere p’i ba ni 
lɔhɔ ni y’i ba yi tɔɔyɔ je, y’i ŋmɔ jɛri ke tige ke nɔhɔ ni 
naha. N’a da zhɛ yalire la sha di ba yi kan yi li, kɔnhɔ y’i 
fanha ta jɛri, y’i na y’a gaaŋi yi wo ɲara li fɛni. Lee wuu 
na y’a toro yi bulona wu kuɲɔɔ ɲɔ na.» A p’i wu ɲɔ shɔ na: 
«Uun, lee na já bye.» 
 A Ibirayima di tɔgaaya lɔ jé fàya puga ki ni Sara fɛni, na 
wu pye: «Tɔɔyɔ lɔ, m’a farini myɛ pu yataanga ki ɲìi taanri 
tɔnhɔ, m’a pu káa.» A Ibirayima di gari kashɔ ki na, na shɛ 
nuyaama sinmɛ wo wa co kan wu kapyebye wu mu wu 
yàa tɔvuyo na. A wu ba ni nuxaara ti ni, ni nulɛɛ ni 
nujirimɛ bɛ, na pa gan nabuun pu mu. A wu yere tige ki 
nɔhɔ ni pu kabanugo ki na, kɔnhɔ yaaga ka kaa ba pu ta. 
A p’i li. 
 A p’i wu yege na: «Mii ma shɔ Sara wu ɲɛ wɛ?» A wu jo: 
«Wu wa bugi wu funŋɔ ni.» A pu shɛn nigin wa di jo: «Nɛ 
na ba guri ba ma mu yee la nimɛ tashiin. Ma shɔ Sara wu 

to. Ma mɛgɛ wa da ba yiri nige Abirama wɛ, ga fo 
Ibirayima. [Kee mɛgɛ ke kɔŕi wu ɲɛ na «shi niɲɛhɛmɛ to».] 
Ma na ba sege ta fo xuuni. Shi wu na ba foro ma ni, 
saannaa bɛ na ba foro ma ni. Nɛ na ba na Kariɲɛɛgɛ Ɲɔmɛɛ 
li lɔ ma mu, di li lɔ ma nagoo pu mu, di li lɔ ma shi 
nibama wu bɛ mu. Lee ɲɔmɛɛ le na ba bye nixhɔbaana,  
jo nɛ na ba bye ma ni ma shi nibama wu Kilɛ. Kana fiige 
kemu ni ma niɲaa wo ɲɛ nabun ge, nɛ na ba kee kan ma 
ni ma shi nibama wu bɛɛri mu k’i bye pu wogo fo gbee.  
Nɛ na ba bye pu Kilɛ. 

Cekɔɔnrɔ ɲɔkɔɔnrɔ keree 
(Zhenɛzi 17:9-27) 

A Kilɛ di nugo Ibirayima pye: «Mu wi ge, mu ya yaa na nɛ 
Kariɲɛɛgɛ Ɲɔmɛɛ li koo ɲaari ma ni ma kadugo shi nibama 
wu bɛɛri. Yee ya yaa na Kariɲɛɛgɛ Ɲɔmɛɛ lemu koo ɲaari 
nɛ ni yee tɛ ni, mu ni ma kadugo shi nibama wu ni ge,  
lee li wa mɛ: y’a namaa pu bɛɛri kɔɔn. Yee ya yaa na 
cekɔɔnrɔ pyi. Tee cekɔɔnrɔ ti na ba bye Kariɲɛɛgɛ Ɲɔmɛɛ li 
fɛ pe nɛ ni yee tɛ ni. Funana bɛɛri, li na ba gɔn li cazege 
caŋa gbarataanri wogo ki na. Ma kadugo shi nibama wu 
bɛɛri na ba lee pyi. Ali buloo piimu p’a seni ma puga ki ni, 
kelee m’a piimu shɔ p’i ɲɛ ma nagoo wɛ ge, piimu bɛ pu 
ɲɛ pu ɲɛ mu wo shi wu ni-i ge, pee bɛɛri ya yaa na 
cekɔɔnrɔ pye. Sipyaa sipya w’a se ma puga, kelee wemu 
w’a shɔ ni wari ni ge, pee bɛɛri na ba cekɔɔnrɔ pye.  
Lee funŋɔ ni nɛ wo Kariɲɛɛgɛ Ɲɔmɛɛ li fɛ pu na ba bye yee 
ceepuuro ti na fo gbee. Ná bɛɛri wu ɲɛ wu ya kɔn wɛ ge, 
wee na ba gɔri yeege wu wo sipyii pu ni, bani w’a na 
Kariɲɛɛgɛ Ɲɔmɛɛ li kyɛɛgi.» 

Lee kadugo na a Kilɛ di Ibirayima pye: «Ma shɔ Sarayi da 
ba yiri nige Sarayi wɛ, ga fo Sara. Nɛ na ba duba Sara mu. 
Ma na ba funana ta wu na. Nɛ na ba duba Sara mu,  
shi niɲɛhɛmɛ na ba foro wu ni. Shi wu saannaa bɛ na ba 
foro wu ni.» 
 A Ibirayima di nuguro sin, na wu ɲaha buri ɲiŋɛ na na 
zhɛhɛ, na jo wuyɛ funŋɔ ni na: «Ná wemu w’a yee xhuu 
nigin (100) ta ge, dii wee di da já pya se wɛ? Sara wemu 
w'a yee kɛlɛɛ gbarashɛɛrɛ (90) ta ge, wee bɛ na já pya se 
dii wɛ?» A Ibirayima di Kilɛ pye: «N’a ma ɲɛɛri ma 
Isimayɛli yaha ɲìi na ma ɲaha tàan.» 
 A Kilɛ di jo: «Nakaara baa ma shɔ Sara na ba funana  
se ma mu. Ma na ba li mɛgɛ le Ishaaga. Nɛ na ba na 
Kariɲɛɛgɛ Ɲɔmɛɛ li lɔ wu mu, di li lɔ wu kadugo nagoo  

pu bɛ mu. Lee na ba bye Kariɲɛɛgɛ Ɲɔmɛɛ nixhɔbaana. 
Isimayɛli wi ge, nɛ ma ɲɛrɛgɛ ki logo wu shizhaa na.  
Li wii, nɛ na ba duba wu mu, di wu pye sege fɔɔ, di nagoo 
niɲɛhɛmɛɛ kan wu mu fo xuuni. Wu na ba bye ɲuŋɔfɛɛ kɛ 
ni shuun to. Nɛ na ba shi niɲɛhɛmɛ yeege wu ni. Ga na 
Kariɲɛɛgɛ Ɲɔmɛɛ le, Ishaaga mu n’a da ba li lɔ, pya wemu 
ma shɔ Sara w’a da ba se ma mu yee la nimɛ tashiin ge.» 
Ba Kilɛ ya jo xɔ ni Ibirayima ni wɛ, na yìri dugi fugba wu 
ni na Ibirayima yaha. 
 Kee caŋa kiyɛ pyaa a Ibirayima di wu ja Isimayɛli kɔn. 
Piimu bɛɛri p’a se wu puga ki ni ge, ni w’a piimu shɔ wari 
na ge, a wu pee bɛ kɔn. Funana bɛɛri li ɲɛ wu kaban ge,  
a wu pee bɛɛri kɔn na bɛ ni Kilɛ wo nijoyo yi ni wu mu. 
Ibirayima ya jo w’a cekɔɔnrɔ pye ge, wu shi wu bye yee 
kɛlɛɛ gbarashɛɛrɛ ni gbarashɛɛrɛ (99). Wu ja Isimayɛli,  
a wee di cekɔɔnrɔ pye 
na wu shi wu yaha 
yee kɛ ni taanri na. 
Kee caŋa kiyɛ pyaa 
Ibirayima ni wu ja 
Isimayɛli ya pinnɛ 
cekɔɔnrɔ pye. A wu 
puga shɛɛn namaa 
p u samaa  b ɛɛ r i , 
buloloo piimu ya se 
wu puga ge, ni w’a 
piimu shɔ ni wari ni 
shi watii shɛɛn mu ge, 
a pee bɛɛri di cekɔɔnrɔ 
pye kee caŋa ke.  


